
qilib turish, sabr bilan tuzatib turish kerak, shundagina oilada milliy urf-odatlarga nisbatan ham fikrlash 

ya’ni tafakkur qilish jarayonlari shakllanib boradi. 

Yuqoridagi fikrlardan ko‘rinib turibdiki, oilaviy tarbiya bola shaxsini to‘g‘ri yo‘lga soluvchi 

muhim omil bo‘lib hisoblanadi. Shaxsning axloqiy, ijtimoiy, emosional, xulqiy va boshqa sifatlariga 

oila asos soladi, shakllantiradi va kamol toptiradi.O‘zbek oilalarida milliy tarbiya va milliy tafakkurning 

rivojlanishida o‘ziga xos hikmatli so‘zlarning o‘rni ham alohida ahamiyatga egadir. Masalan, “Bola 

aziz, odobi undan aziz”, “Nima eksang,shuni o‘rasan” maqollarida bola tarbiyasiga e’tibor 

qaratilganligi. 

353Shuningdek, bola tafakkurini shaklantirishga xos ko‘nikma va odob, e’tiqod, dunyoqarash,ijobiy his-

tuyg‘ular vaqt o‘tishi bilan bola xulqida mujassamlashib boradi. Bola xulq-atvoriga qarab otaona 

tomonidan ishlatilgan maqtov yoki tanqid usullarni to‘g‘ri qo‘llay olish ularning tafakkuri va 

dunyoqarashini shakllanib borish imkonini yaratadi. 

Demak, maqsadga yo‘naltirilgan maqtovli so‘zlar bola shaxsiga tez ta’sir ko‘rsatuvchi omil bo‘lib, bola 

ruhini baquvvat qiladi, qon aylanishini yaxshilab, kislorod miqdorini oshiradi va sog‘lom fikrlash 

qobiliyatiga ijobiy ta’sir ko‘rsatadi. 

Foydalanilgan adabiyotlar ro‘yxati: 

1. Karimov I. A. Yuksak ma’naviyat – yengilmas kuch, - Toshkent: Ma’naviyat,2001 

2. Rustamova A., Fozilova V. Oilashunovlik. – T., 2004. 

3. Xolmatova M. Oilaviy munosabatlar madaniyati va sog‘lom avlod tarbiyasi. 

4. Musurmonova O. Oila ma’naviyati milliy g‘urur. – T 

 

MAKTABGACHA TA’LIMDA O’QUV FAOLIYATI INTEGRATSIYASINING O’ZIGA 

XOSLIGI 

Ilesova Lazzat Asan qizi 

Maktabgacha ta’lim yo‘nalishi 1-bosqich  magistranti 

 

Аnnotаtsiya. Ushbu maqolada maktabgacha yoshdagi bolalar o’quv faoliyatida 

integratsiyaning o‘ziga xosligi va uning ta’lim sifatidagi samarali jihatlari ifodalangan. 

Maktabgacha ta’lim tashkilotida rivojantiruvchi markazlarning faoliyati haqida to‘xtalib o‘tilgan. 

Kalit so‘zlar: integratsiya, uzviylik, uzluksizlik, kreativ yondashuv. 

Аннатация. В этой статье рассказывается о дошкольниках в образовательной деятельности 

выражена специфика интеграции и ее продуктивные аспекты в качестве образования.Обсуждена 

деятельность развивающих центров в организации дошкольного образования 

Ключевые слова: интеграция, последовательность, преемственность, творческий подход 

Abstract. This article presents preschool children in educational activities the specificity of integration 

and its effective aspects in educational quality are expressed.. The activities of developmental centers in 

the 

organization of pre-school education were discussed Keywords: integration, coherence, continuity, 

creative approach 

Respublikamizda so‘nggi yillarda ta’limni har bir turlarida isloxatlar amalga oshirib borilmoqda. 

Shu o‘rinda maktabgacha ta’lim tashkilotida ham xalqaro tajribalarga tayangan holda bolalar maktab 

ta’limiga sifatli tayyorlash bugangi kunning eng muhim masalalaridan biri bo’lib kelmoqda. Bu albattta 

shu soha mutaxassislaridan kreativ yondashishni muntazam o‘z ustilarida ishlab borishni taqozo 

qiladi.Jamiyat talablarini qondirish hamda bilimli, malakali va raqobatbardosh mutaxassislarni 

tayyorlashni maktabgacha ta’lim tizimidan boshlash muhim omildir. O‘quv faoliyati qayerda tashkil 

etilmasin, uning ishtirokchilari ma’lum maqsadga yo‘naltirilgan reja asosida ish olib borishi talab 

etiladi. Mazkur vazifalarni amalga oshirishda maktabgacha ta’limda integratsiyaning zaruriyati taqozo 

etiladi. Chunki jamiyatimizga yuqori darajada bilim va malakaga ega bo‘lgan puxta tayyorgarlik ko‘rgan 

mutaxassislar juda zarur hisoblanadi. Mazkur ehtiyojni qondirish maktabgacha ta’limdan boshlash 

dolzarb hisoblanib, boshlang‘ich ta’lim mazmuni bilan uzviy bog‘lanishini talab etadi. Zamonaviy 

maktabgacha ta’lim-tarbiya mazmuni bolalar sog‘ligini saqlash va mustahkamlashga, ularda shaxsiy 

sifatlarni rivojlantirish hamda ta’lim jarayonini bolaning asosiy faoliyati bo‘lgan o‘yin asosida tashkil 

etishga qaratilishi kerak. Mazkur jarayon integratsion yondashuv asosida bajariladi. 

O‘zbekiston Respublikasi Prezidentining 2020-yil 6-noyabrdagi “Taʼlim-tarbiya 

tizimini yanada takomillashtirishga oid qo‘shimcha chora-tadbirlar to‘g‘risida”gi PQ-4884-sonli qarori 

ilovasining 4-bandiga ko‘ra “Maktabgacha, umumiy o‘rta, professional va oliy taʼlim o‘quv dasturlari va 

fanlarning uzluksizligini taʼminlash” vazifasi belgilangan[1.1]. 

Integratsion yondashuv asosida ta’lim-tarbiya jarayonini tashkil etish va boshqarishda 

boshqariluvchi obyektga bir necha yondashuvlar (vaziyatli, tizimli, innovatsion)ni birgalikda qo‘llashdir. 

Integratsiya pedagogning ijod qilishiga, o‘zini namoyon qilishi, qobiliyatini ko‘rsatishga imkoniyat 

beradi. Integratsion mashg‘ulotlar an’anaviy mashg‘ulotdan tubdan farq qiladi. An’anaviy mashg‘ulotda 

faqat mavzu doirasida bir yo‘nalishda bilim beriladi. Integratsion 

mashg‘ulotlarda o‘quv materiali uyg‘unlashgan, mujassamlashgan va egiluvchanlikdan iborat bo‘ladi. U 

jarayonni tashkil etishda turlicha usullar bilan alohida qismlarni bayon etishni talab qiladi. 

Integratsion mashg‘ulotning asosiy xususiyati sintez qilish bilan bog‘liq bo‘lib, qator didaktik 

imkoniyatlarga egadir: 

- o‘rgatiladigan o‘quv materiali mazmuni, o‘qitishning nazariy va amaliy bog‘liqligi tamoyilidan 

foydalanishning ustuvorligi; 

- mashg‘ulotlar o‘rtasidagi o‘zaro davriy bog‘lanishga tayanish; 

- binar yondashuv, ya’ni ikki yoki undan ko‘proq pedagoglar faoliyati (yordamchi tarbiyachi, musiqa 

rahbari) ni tashkil etishga yo‘nalganligi [1]. 

Integratsion mashg‘ulot pedagogik imkoniyatlarni namoyon etadi, turli faoliyatlarda 

tarbiyalanuvchilarda uchraydigan charchoq, zerikish va zo‘riqishlarni bartaraf qiladi, bilishga bo‘lgan 

qiziqishni oshiradi, xayol, diqqat, tafakkur, nutq va xotirani rivojlantiradi. Mashg‘ulotlar o‘rtasidagi 

o‘zaro bog‘liqlik vaqtdan unumli foydalanishga imkon yaratadi,ya’ni xorijiy til, tasviriy san’at, musiqani 

o‘zlashtiradilar, tarbiyalanuvchilarni rivojlantiruvchi faoliyati shuningdek, amaliy yo‘naltirilgan 

qo‘shimcha mashg‘ulotlar(oilada, mahallada, obektlarda, 

to‘garaklarda)ni ham o‘tishga sharoit tug‘iladi. 

Ta’limiy rivojlantirishda maktabgacha ta’lim kontseptsiyasiga muvofiq pedagog 

L.S.Vigotskiyning quyidagi nazariyasiga tayaniladi "Har qanday faoliyat turining rivojlanishi quyidagicha 

bo‘ladi: avval kattalar bilan hamkorlikdagi, so‘ng tengdoshlari bilan birgalikdagi faoliyat amalga 

oshiriladi va nihoyat bolaning mustaqil faoliyati amalga oshiriladi" degan fikrlari rivojlantiruvchi 

markazlar faoliyatida o‘z samarasini ifodalaydi. 

Har bir mashg‘ulot davrida tarbiyachilar bolalarning ijodiy faoliyatini amalga 

oshirishlariga,jamoaviy sahnalashtirilgan o‘yinlar, qo‘g‘irchoq teatri va badiiy-musiqaviy 

kompozitsiyalar 

yaratishlariga harakat qilishlari lozim. Biroq shuni inobatga olish zarurki, har qanday integratsiyata’lim 

jarayonida o‘quv dasturi mazmunini to‘liq qamrab olmasligi mumkin, lekin bolalardagi 

bilimlarni birlashtirib, uyg‘unlashtiradi. Demak,bolalar yangi bilim va tushunchalarni egallashlari 

mumkin, ulardagi mavjud bilim va tasavvurlar tizimli ravishda boyitiladi va kengayadi. 

Foydalanilgan adabiyotlar: 

1. O‘zbekiston Respublikasi Prezidentining Farmoni “O‘zbekistonning yangi taraqqiyot davrida 

ta’lim-tarbiya va ilm-fan sohalarini rivojlantirish chora tadbirlari to‘g‘risida”. Lex.UZ online. 

2 Berdalieva G.Maktabgacha ta’lim muassasalari jarayonini integratsiyalash//Xalq ta’limi tizmida 

pedagog xodimlar kompetensiyasini takomillashtirish: muammolar va ularning Respublika ilmiy-amaliy 

konferensiya materiallari Samarqand, 2018.– B.81-84 

3. “Ilk qadam” davlat o‘quv dasturi. T: 2018. 

4. Berulava M.N. Integratsiya soderjaniya obrazovaniya.-M.: Pedagogika, 1993.-172 

 

MAKTABGACHA YOSHDAGI BOLALARNING IJODIY TAFAKKURINI 

RIVOJLANTIRISHDA ZAMONAVIY TEXNOLOGIYALARDAN FOYDALANISH. 

T.I.Urmonova 

Chirchiq davlat pedagogika universiteti “Maktabgacha ta’lim pedagogikasi” kafedrasi o’qituvchisi 

G.Xamzayeva, S.Ergasheva, Sh.Sabirboyaeva, M.Xudoyqulova, M.Alimboyeva, N.Tolipova 

Chirchiq davlat pedagogika universiteti  Maktabgacha ta’lim fakulteti I bosqich talabalari 

 

Mamlakatimizda maktabgacha ta’lim  tizimini yanada takomillashtirish,  ta’lim-tarbiya sifatini 

oshirish, maktabgacha ta’lim tizimida faoliyat yuritayotgan pedagoglar hamda sohaga taaluqli 

insonlarning oldiga ta’lim-tarbiya jarayonlariga zamonaviy  ta’lim dasturlari va texnologiyalarini tatbiq 

etish orqali bolalarni har tomonlama intellektual, ma’naviy, estetik, jismoniy rivojlantirish hamda ularni 

maktabga sifatli tayyorlash ishlarini tubdan takomillashtirish  maqsadida bir qator  farmon va qarorlar 

qabul qilindi. O’zbekiston Respublikasi Prezidentining 2017 yil 9 sentyabrdagi “Maktabgacha ta’im 

tizimini tubdan takomillashtirish chora-tadbirlari to’g’risida”gi  PQ-3261-son, 2017 yil 30 sentyabrdagi  

“Maktabgacha ta’lim tizimini tubdan takomillashtirish chora-tadbirlari to’g’risida”gi F-5198-sonli 

Farmon va Qarorlari shular jumlasidandir. 

Maktabgacha yoshdagi bolalarni jahon andozalari darajasida zamonaviy bilimlarni egallashi, 

jismonan va maʼnan yetuk insonlar boʼlib ulgʼayishi, ularning iqtidori  va qobiliyatlarini vaqtli aniqlash, 

layoqat  va isteʼdodini, intellektual salohiyatini yuzaga chiqarish borasida ulkan ishlar amalga 

oshirilmoqda. Maktabgacha taʼlim va tarbiyaning asosiy tamoyillari, bolalalarni ijodiy va intellektual 

rivojlanishini ertaroq, yaʼni u shaxs boʼlib shakllanayotgan vaqtdanoq eʼtibor berilishi lozimligini 

koʼrsatmoqda. Maktabgacha taʼlim davrida bolalarning mustaqil fikrlashi, muammoli vaziyatlarga 

yechim topa olishi, bola dunyoqarashining kengaytirishda zamonaviy texnologiyalarning oʼrni gʼoyatda 

muhim hisoblanadi. Shu nuqtai nazardan olib qaraganda maktabgacha taʼlim tizimida bolalarda 

boshlangʼich muhim kompetentsiyalarni rivojlantirish va ularning bilim, koʼnikma hamda malakalarini 

hosil qilish, zamonaviy oʼquv qoʼllanmalarini tayyorlash orqali taʼlimga kompetentsiyaviy yondashish 

davr talabiga aylandi. 

O’zbekiston Respublikasida maktabgacha ta’lim tizimining asosiy dasturi xisoblangan “Ilk qadam” 

davlat o’quv dasturid bola shaxsi rivojlanishining asosiy yo’nalishlarini o’z ichiga olgan: 

● jismoniy rivojlanish va sog’lim turmush tarzini shakllantirish; 

● ijtimoiy va hissiy rivojlanish; 

●nutq, muloqot, o’qish va yozish ko’nikmalari; 

●bilish(anglash)  orqali rivojlanish; 

